
YASHIL IQTISODIYOTGA 
O‘TISH EKOLOGIK 
BARQARORLIKNING MUHIM 
OMILIDIR
Yuldashev Farhodbek Abdumutalibovich
Iqtisod fanlari nomzodi, Toshkent Moliya instituti Andijon filiali 
“Iqtisodiyot” kafedrasi katta o‘qituvchisi

Annotatsiya: Maqolada hozirgi kunda atmosfera xavosini ifloslanishi va uning ekologiyaga zararli ta’siri holatini, oqibat-
larini tahlil qilingan. O‘zbekistonning iqtisodiy barqaror rivojlanishini ta’minlash uchun “Yashil iqtisodiyot”ga o‘tishning 
zarurligi va uni amalga oshirilishidagi ayrim masalalari yoritilgan.

Kalit so‘zlar: Iqlim o‘zgarishi, Issiqxona effekti, global isish, ekologik xavf, “yashil iqtisodiyot”, barqaror rivojlanish, energiya 
samaradorligi, tabiatdan foydalanish iqtisodiy mexanizmlari.
Abstract: The article analyzes the situation and consequences of atmospheric air pollution and its harmful effects on 
ecology. In order to ensure stable economic development of Uzbekistan, the necessity of transition to “Green economy” 
and some issues of its implementation are highlighted.

Key words: Climate change, Greenhouse effect, global warming, environmental risk, “green economy”, sustainable devel-
opment, energy efficiency, economic mechanisms of nature use.
Аннотация: В статье раскрывается сущность понятия “парниковый эффект”, “Устойчивое развитие экономики”, 
влияние загрязнения атмосферного воздуха на экологическое состояние окружаюший среды а также,экологиче-
ские аспекты перехода к “зеленой экономике”.

Ключевые слова: Изменение климата, Парниковый эффект, глобальное потепление, экологический риск, “зеленая 
экономика”, устойчивое развитие, энергоэффективность, экономические механизмы природопользования.

Nima uchun Yashil iqtisodiyotning rivojlanishi ekologik barqarorlikning muhim omiliga aylanib qoldi?. 
Ushbu masalani tushuntirish uchun avvalo, xalqaro hamjamiyatning atrof muhitni muhofaza qilish muammolari 
haqida to‘xtalib o‘tishimizga to‘g‘ri keladi. Zero, Ona yerimiz ya’ni umumiy uyimiz! toboro og‘ir ahvolga tushib 
bormoqda. Uni birgalikda asrash har bir insonni, xar bir davlat, mamlakat aholisining muqaddas burchidir! 

Yaxshiyamki, insoniyat XXI asrga kelib g‘oyat murakkab muammolar qarshisida turganligini tushunib 
yetdi. Jahon miqyosida yuz bergan va berayotgan jarayonlar tahlili shuni ko‘rsatmoqdiki, iqlim o‘zgarishi, azon 
qatlamining yemirilishi, cho‘llanish va yerning degradatsiyasi, bioxilma-xilliklarning qisqarishi, ichimlik suvining 
ifloslanishi va yetishmasligi, o‘rmon va tuproq inqirozi insoniyat uchun nihoyatda dolizarb global ekologik mua-
mmolardan biri bo‘lib qoldi.

Aholi sonining oshib borishi, sanoat va transportning rivojlanishi, fan-texnikaning taraqqiy etishi, insonning 
biosferaga ko‘rsatayotgan ta’sir doirasini kengaytirib bormoqda. Bu esa o‘z navbatida u yoki bu ekologik mua-
mmolarni kelib chiqishiga sabab bo‘lmoqda.

Bugungi kunda tabiat bilan jamiyat o‘rtasidagi munosabatlarda mutanosiblik insoniyat tabiatdan foyda-
lanishda tabiat qonunlariga emas, aksincha, shaxsiy manfaatlariga asoslanib faoliyat ko‘rsatishi oqibatida 
tabiatdagi muvozanatning sezilarli darajada buzilgani, ya’ni dunyoning turli burchaklarida tabiiy ofatlar: suv 
toshqinlari, zilzilalar, o‘rmon yong‘inlari xavoning ifloslanishi va boshqa shu kabi talofatlarning ro‘y berayot-
gani hech kimga sir emas. Inson tabiiy muhitga ta’sir etar ekan, uning o‘zi ham “aks ta’sir”ga duch kelmoqda. 
Bularning barchasi endilikda insonning o‘ziga va uning sog‘lom tabiiy muhitda yashashiga salbiy ta’sir ko‘rsat-
moqda. Tabiat boyliklaridan ekologik omillar hisobga olinmagan holda foydalanish tufayli atrof-muhitni ifloslan-
tiruvchi sanoat va maishiy chiqindilarning hajmi keskin ortib borayotgani insonning tabiatga ko‘rsatayotgan 
salbiy ta’sirini kuchaytirmoqda. Buning natijasida zaminimizning iqlim geografiyasi o‘zgarmoqda. So‘nggi 15 yil 
davomida o‘rtacha harorat eng yuqori ko‘rsatkichga yetdi. Iqlimiy o‘zgarishlarning ta’siri qutblarda ayniqsa, 
yaqqol namoyon bo‘lmoqda. Okean va dengizlarda suvning isishi jarayoni tezlashib bormoqda. Hukumatlararo 
ekspertlar guruhi Yer avvallari hisob-kitob qilinganidan ko‘ra tezroq isib borayotganini ma’lum qilishmoqda. 
Dunyo bo‘yicha o‘rtacha harorat 1,1 darajaga ko‘tarilgan. Bu esa 2040-yilga borib o‘rtacha harorat 1,5 darajaga 
oshishini bildiradi. Yer shari qutb qopqog‘ining qalinligi so‘nggi 40 yilda 40% ga kamaygan. O‘rtacha harorat 

oshib borishi natijasida ichimlik suvi zaxiralarining 20 % ini tashkil etadigan Grenlandiya muzliklari erisa suv 
sathi 7 metrga ko‘tariladi. Harorat oshishi sababli XX asrning o‘zidayoq suv sathi 20 cm ga ko‘tarilgan. Natijada 
Issiq to‘lqinlar, kuchli shamollar, qurg‘oqchilik, suv toshqinlari va yong‘inlar yanada ko‘proq sodir bo‘la boshladi, 
muzliklar erishi yanada kuchaydi. Ayniqsa, joriy yilda bu jarayon judayam tezlashganini kuzatayabmiz. Mutaha-
sislarning fikricha havo haroratining bu darajada issib ketishi O‘zbekistonda ham yaqin uch yuz yillar davomida 
kuzatilmagan ekan. Ayniqsa, iyul oyining o‘rtalarida 40-47 rekord darajadagi issiq harorat takrorlangani e’tirof 
etganlarini shohidi bo‘ldik. Bunday anomal issiqlar dunyoning deyarli barcha xatto anchagina shimoliy mam-
lakatlarida xam, jumladan, Kanadaning Britan Kolumbiyasi provinsiyasida havo harorati rekord ko‘rsatkich – 
49,6 darajaga yetgan va shu sababli deyarli 500dan ortiq kishi vafot etgan. Bunday harorat bu yerlarda hech 
qachon 45 darajadan oshmagan. 

Fransiyaning ijtimoiy masalalar va sog‘liqni saqlash vaziri Anes Byuzen yozda kuzatilgan anomal issiqlik 
1,5 ming kishining o‘limiga sabab bo‘lganini ma’lum qildi. 

Bu yilgi jazirama issiqlik tufayli Yaponiyada sakkiz mingdan ortiq odam kasalxonalarga yotqizilgan. 
Birlashgan Millatlar Tashkilotining topshirig‘iga binoan ekologiya sohasining o‘rganayotgan mutaxassislar 

fikriga ko‘ra asrlar davomida okean va dengizlar sathining ko‘tarilishini bashorat qilmoqdalar va bunday xodisalar 
bundan buyon har yili sodir bo‘ladigan hodisaga aylanishi mumkinligini aytmoqdalar. Dunyo okeani sathining 
ko‘tarilishi natijasida Vanuatu, Sulaymon, Kiribati, kabi ayrim okean orollari suv ostida qolishi mumkin. Mutax-
assislarning berayotgan ma’lumotlaridan ma’lum bщlishicha, 1900-yildan buyon dunyo okeani sathi 20 santi-
metrga ko‘tarilgan. Greenpeace Australia Pacific tadqiqotlar bo‘limi boshlig‘i Nikola Kazulening ta’kidlashicha, 
global isish oqibatida Tinch okeanidagi ayrim orol davlatlar butunlay suv ostida qolib ketishlari mumkin. 

Iqlim o‘zgarishlari tufayli so‘ngi yillarda sodir bo‘layotgan suv toshqinlari tabiiy ofat sifatida deyarli xar yili 
takrorlanmoqda. “Cloud to Street” kompaniyasi mutaxassislari tomonidan olib borilgan tadqiqotlarga ko‘ra, XXI 
asr boshidan buyon suv toshqinidan jabr ko‘rgan odamlar soni 24 foizga ortgan. Bu ko‘rsatkich olimlarning 
prognozidan 10 barobar ko‘p.

Ma’lumotlarga ko‘ra faqat shu 2023-yilning o‘zida Xitoyning Jengjou shahrida kuchli yomg‘ir yog‘ishi nati-
jasida suv toshqinlari sodir bo‘lib yuzlab odamlar hayotidan ajraganlar.

Hindistonning Goa va Maharashtra shtatlarida ro‘y bergan keng ko‘lamli suv toshqinlaridan keyin minglab 
binolar vayron bo‘lgan, minglab odamlar nobud bo‘lgan va boshpanasiz qolganlar.

Belgiyada 14–16-iyul kunlari sodir bo‘lgan suv toshqinlar tufayli mamlakatga 10 mlrd yevrodan ko‘proq 
zarar yetkazilgan.

Germaniyada yuz bergan suv toshqinlari sababli minglab odamlar uylarini tark etdi, 100 mingdan ortiq kishi 
elektr ta’minotisiz qolgan.

Sun’iy yo‘ldoshlardan olingan ma’lumotlarga ko‘ra Lotin Amerikasining janubiy qismi, Yaqin Sharq va Afrika 
mamlakatlarida ham suv toshqinlari tez-tez sodir bo‘lmoqda. 

Suv toshqinlarining qariyb 90 foizi Janubiy va Janubi-Sharqiy Osiyo mamlakatlariga, ayniqsa, Hind, Gan-
ga-Braxmaputra va Mekong daryolari mintaqasiga to‘g‘ri kelmoqda.

Mutaxasislarning hisob-kitobiga ko‘ra, 2000-yildan 2018-yilgacha toshqinlar sayyoramizning 2,23 mln 
kvadrat kilometrlik hududiga zarar keltirgan, toshqinlardan 290 millionga yaqin kishi jabr ko‘rgan.

Iqlim o‘zgarishlar tufayli 2030-yilga qadar suv toshqinlari yana 25 ta mamlakatda yuz bera boshlashi 
prognoz qilinmoqda.

Yer yuzida sodir bo‘layotgan keng miqyosdagi o‘rmon yong‘inlari natijasida minglab gektar maydon-
lardagi o‘rmon va qishloq xo‘jalik yerlariga ziyon yetkazilmoqda. Bunga ko‘plab misollar keltirish mumkin. M: 
2023-yilning 13-iyul kuni Kaliforniya shimolida boshlangan va Diksi nomini olgan keng ko‘lamli yong‘inlar nati-
jasida 200 ming gektardan ziyod maydonlar yonib ketdi.

O‘ta issiq havo harorati tufayli Turkiya g‘arbi va janubida ham dahshatli yong‘inlar yuz berishi natijasida 
qishloq xo‘jalik maydonlari, fermalar yong‘in ichida qolib, chorva mollari nobud bo‘ldi. 

Shimoliy Makedoniyadaga yirik o‘rmon yong‘inlari sababli Hukumat mamlakatda bir oyga inqirozli vaziyat 
rejimini joriy etdi.

Gretsiyadagi kuchli o‘rmon yong‘inlari bir haftadan ortiq vaqt mobaynida havo harorati 40 darajadan yuqori 
bo‘lishi oqibatida sodir bo‘lgan. Ayrim hududlarda havo harorati 47 darajagacha ko‘tarilgan.

Rossiya federatsiyasidagi Yoqutiston Respublikasida o‘rmon yong‘inlari, rasmiy ma’lumotlarga ko‘ra, 6 mln 
gektar hududni qamrab olganligi to‘g‘risida ma’lumotni e’lon qilgan.

Jazoirdagi kuchli yong‘inlar oqibatida mamlakat juda katta iqtisodiy zarar ko‘rgan va birqancha odamlar 
halok bo‘lganlar.

Xo‘sh insoniyat boshiga bunday ofatlarni olib kelayotgan iqlim o‘zgarishining asosiy sabablari nimada? 
Ekolog olimlar va boshqa sohalar bo‘yicha mutaxassislar fikricha iqlim o‘zgarishining asosiy sababi 

issiqxona effekti ekan. Bu jarayon Ular shunday tavsiflab beradilar. Quyoshdan kelgan issiqlikning Yer sathida 
jamlanib, dimlanib qolishi tufayli sodir bo‘lib u “issiqxona effekti” deyilar ekan. Ya’ni quyoshdan kelgan nurni 

Yer ham o‘z navbatida atmosfera orqali koinotga qaytaradi. Ushbu nurlarning bir qismi koinotga chiqib ketish 
o‘rniga odamlar va ularning iqtisodiy faoliyatlari tufayli chiqarilgan turli gazlarga aralshib ketadi. Uning koinotga 
qaytib chiqib ketmasligi oqibatida Yer yuzi me’yoridan ortiq qiziydi va iqlimga ta’sir ko‘rsatadigan issiqxona 
qatlami hosil bo‘ladi va u sutka mobaynida eng yuqori va eng past harorat orasida kam farq bo‘ladi. Ya’ni 
odamlar va tabiat tunda ham kunduzgi kabi issiq va dim havo ta’sirida qoladi. Bunday sutkalik issiqlik esa 
keskin isish hodisasini keltirib chiqaradi.

Issiqxona effektini hosil qiluvchi asosiy gaz – bu karbonat angidrid. U atmosferaga ham tabiiy, ham sun’iy 
yo‘l bilan qo‘shiladi. Metan, azot oksidi kabi boshqa iflos gazlar havoga inson omili tufayli chiqarilib, bular bir 
butun issiqxona effekti darajasini belgilaydi.

Issiqxona effektini hosil qiluvchi gaz konsentratsiyalarining ortishi, sayyorada tabiiy issiqlik balansini buzadi 
va antropogen issiqxona effektini keltirib chiqaradi.

Hisob-kitoblarga ko‘ra, 2100-yilga borib issiqxona effekti oqibatida global yalpi ichki mahsulot 20 foizdan 
ortiqqa pasayishi mumkin.

Shuningdek, hozirgi kunda asosiy muammolar sifatida antropogen omillar ta’siri va qurg‘oqchilik natijasida 
uglerod gazini yutuvchi o‘rmon maydonlari keskin qisqarib ketishi, ozon qatlamining yemirilishi, yovvoyi tabiat 
maydonlarining qisqarib borayotganini ham keltirib o‘tish mumkin.

X U L O S A  V A  T A K L I F L A R
Iqlim o‘zgarishi O‘zbekistonda qanday salbiy oqibatlarga olib kelayapti:
■ Harorat ko‘tarilishi natijasida suvning bug‘lanish koeffitsiyenti oshib bormoqda va bu holat suv resursla-

rining kamayishiga olib kelmoqda;
■ Yil davomida bo‘ladigan yog‘ingarchilik kamayib borishi natijasida tuproqning namligi kamayishi, 

qurg‘oqchiliklar sodir bo‘lib qishloq xo‘jaligida hosildorlik ko‘rsatkichlari pasayib bormoqda;
■ Suv hajmining kamayishi hosildor yerlarni cho‘lga aylanishiga olib kelmoqda.
■ So‘ngi yillarda anomal hodisalarning ro‘y berishi ob xavoning o‘zgarishi qishloq xo‘jaligi mahsulotlari va 

mevalarning nobud bo‘lishiga olib kelmoqda.
Iqlim o‘zgarishining oldini olish uchun quyidagi tavsiyalarni beriladi:
● qazib olinadigan yoqilg‘idan foydalanishni kamaytirish va qayta tiklanadigan energiya manbalariga 

o‘tish;
● energiya samaradorligini oshirish va sohalarni energiya tejovchi texnologiyalar bilan modernizatsiya 

qilish;
● Yashil iqtisodiyotga o‘tish orqali tabiatda yashillikni ko‘paytirish, yangi o‘rmonzorlarni yaratish, yong‘inlar 

sodir bo‘lishini oldining olish, xarbir darahtni va butazorlarni muhfaza qilish;
● qishloq xo‘jaligida ekologik toza mahsulotlar yetishtirishga o‘tish, turli ximiyaviy zararli gerbitsit va pes-

titsidlardan foydalanmaslik;
● tuproq tarkibidagi organik moddalarni saqlab qolish ko‘proq organik o‘g‘itlarlardan foydalanib mahsu-

lotlar yetishtirish;
● ekologiyaga zarar keltirmaydigan, tejamkor transport turlariga o‘tish.

